
	1. ՀՀ ֆինանսների նախարարություն
	03.10.2023թ․

	
	N 04/5-2/18040-2023

	Առաջարկվող 374 բաժնեմասին բաժանորդագրվելու դեպքում բաժանորդագրության ընդհանուր գումարը կկազմի 37,400,000.0 ԱՄՆ դոլար:
Այս կապակցությամբ հայտնում ենք, որ ՀՀ 2023թ. պետական բյուջեի մասին օրենքով և 2024-2026թթ. ՄԺԾԾ-ով ԵՆԱԲ-ին բաժանորդագրության ուղղությամբ ֆինանսական միջոցներ նախատեսված չեն:
	Ընդունվել է ի գիտություն։

	Համաձայնագրին անդամակցությունը ՀՀ պետական բյուջեի եկամուտների վրա կարող է ունենալ բացասական ազդեցություն՝ հաշվի առնելով, որ Համաձայնագրի 51-րդ հոդվածի 1-ին կետի համա¬ձայն՝ ԵՆԱԲ-ը, դրա ակտիվները, գույքը, եկամուտը ազատվում են բոլոր տեսակի հարկերից և մաքսատուրքերից:					
	Ընդունվել է ի գիտություն։

	Համաձայնագրի 51-րդ հոդվածի 2-րդ կետի համաձայն՝ Բանկի կողմից Բանկի տնօրեններին, փոխտնօրեններին, Նախագահին, փոխնախագահներին և մյուս պաշտոնատար անձանց կամ աշխատողներին, այդ թվում՝ Բանկի համար հանձնարարություններ կատարող կամ ծառայություններ մատուցող փորձագետներին ու խորհրդատուներին որոշակի հանգամանքներում վճարվող աշխատավարձի, պարգևատրումների և ծախսերի մասով որևէ տեսակի հարկ չի գանձվում՝ բացառությամբ այն դեպքերի, երբ անդամը վավերացնելու, ընդունելու կամ հաստատելու մասին փաստաթղթի հետ մեկտեղ կարող է ի պահ հանձնել հայտարարություն այն մասին, որ նշված անդամն իրեն և իր քաղաքական ստորաբաժանումներին վերապահում է այդ անդամի քաղաքացիներին Բանկի կողմից որոշակի հանգամանքներում վճարվող աշխատավարձից և պարգևատրումներից հարկեր գանձելու իրավունքը:
Հաշվի առնելով այն հանգամանքը, որ սկզբունքորեն դեմ ենք ՀՀ ռեզիդենտ ֆիզիկական անձանց Բանկի կողմից վճարվող եկամուտներից հարկերի վճարման արտոնությունների տրամադրմանը՝ գտնում ենք, որ անհրաժեշտ է Հայաստանի Հանրապետության կողմից Համաձայնագիրը վավերացնելու մասին փաստաթղթի հետ մեկտեղ ի պահ հանձնել հայտարարություն առ այն, որ ՀՀ ռեզիդենտ ֆիզիկական անձանց` Բանկի կողմից վճարվող եկամուտները չեն ազատվում հարկերից:
	Ընդունվել է ի գիտություն։

	ԵՆԱԲ-ին Հայաստանի Հանրապետության անդամակցության դեպքում բաժանորդագրման ենթակա բաժնեմասերի քանակի վերաբերյալ դիրքորոշումը, անհրաժեշտության դեպքում, կտրամադրվի լրացուցիչ։
	Ընդունվել է ի գիտություն։

	2.  ՀՀ արդարադատության նախարարություն
	29.10.2023թ․

	
	N /14.2.1/41490-2023

	Արդարադատության նախարարության կցված եզրակացությամբ, հաշվի առնելով Համաձայնագրի 31-րդ հոդվածով Ենթակառուցվածքային ներդրումների ասիական բանկին (այսուհետ՝ Բանկ) տրված միջազգային բնույթը, Բանկը ողջամտորեն դիտարկվել է որպես միջազգային իրավասուբյեկտությամբ օժտված իրավաբանական անձ: 
Միաժամանակ տեղեկացնում եմ, որ Բանկը միջազգային իրավասուբյեկտությամբ օժտված չլինելու դեպքում Արդարադատության նախարարության եզրակացությունը վերախմբագրման կարիք կունենա:
	Ընդունվել է ի գիտություն։

	Համաձայնագիրը պարունակում է Հայաստանի Հանրապետության օրենքին հակասող նորմեր:
1. Համաձայնագրի 46-րդ հոդվածի 1-ին մասի համաձայն՝ Բանկն անձեռնմխելի է ցանկացած տեսակի իրավական գործընթացների նկատմամբ՝ բացառությամբ փոխառությունների միջոցով կամ այլ եղանակով ֆինանսական միջոցներ ներգրավելու, պարտավորությունները երաշխավորելու կամ արժեթղթեր վաճառելու ու գնելու կամ դրանց անդերռայթինգ իրականացնելու հետ կապված իր լիազորություններից բխող կամ դրանց առնչվող դեպքերի, իսկ 50-րդ հոդվածի 1-ին մասի i) կետի համաձայն՝ Բանկի բոլոր կառավարիչները, տնօրենները, նրանց տեղակալները, Նախագահը, փոխնախագահները և մյուս պաշտոնատար անձինք ու աշխատողները, այդ թվում՝ Բանկի համար հանձնարարություններ կատարող կամ ծառայություններ մատուցող փորձագետներն ու խորհրդատուները անձեռնմխելի են ծառայողական պարտականությունների ընթացքում իրականացված գործողությունների հետ կապված դատական գործընթացների նկատմամբ՝ բացառությամբ այն դեպքերի, երբ Բանկը հրաժարվում է անձեռնմխելիությունից, ինչպես նաև օգտվում են իրենց բոլոր պաշտոնական փաստաթղթերի և արձանագրությունների անձեռնմխելիությունից։
 Վերոնշյալ հոդվածները հակասում են ՀՀ քրեական դատավարության օրենսգրքի (այսուհետ՝ Օրենսգիրք) 432-րդ և 433-րդ հոդվածներին, որոնց համաձայն՝ քրեադատավարական անձեռնմխելիությունից օգտվում են միայն դիվանագիտական անձեռնմխելիություն ունեցող անձինք, այնինչ Բանկն ու իր աշխատակիցները չեն հանդիսանում դիվանագիտական ծառայողներ կամ դրանց հավասարեցված անձինք: 
Բացի այդ, «Վարչական իրավախախտումների վերաբերյալ» օրենսգիրքը նախատեսում է մի շարք իրավախախտումներ, որոնց համար կարող են պատասխանատվության ենթարկվել իրավաբանական անձինք: Միաժամանակ սույն օրենսգրքում միջազգային կազմակերպությունների համար վարչական պատասխանատվությունից անձեռնմխելիություն սահմանող դրույթներ առկա չեն:
	Ընդունվել է ի գիտություն։

	2. Համաձայնագրի 46-րդ հոդվածի 3-րդ մասով, 47-րդ, 48-րդ, 49-րդ հոդվածներով Բանկին ընձեռված են գույքի և ակտիվների, արխիվների, փաստաթղթերի, հաղորդակցության հետ կապված իրավական գործընթացներից լայնածավալ արտոնություններ և  անձեռնմխելիություն։  Համաձայնագրի նշված դրույթները  հակասում են Օրենսգրքի 436-րդ հոդվածի 1-ին և 4-րդ մասերի դրույթներին, որոնց համաձայն Օրենսգրքի 432-րդ հոդվածի հիմքով դիվանագիտական անձեռնմխելիությունից օգտվողների համար է միայն սահմանված նրանց պատկանող շինությունների և փաստաթղթերի համար անձեռնմխելիություն, այսինքն՝ այս պարագայում ևս Բանկը չի կարող օգտվել դրանից:
	Ընդունվել է ի գիտություն։

	3. Համաձայնագրի 51-րդ հոդվածի 1-ին մասի համաձայն՝ Բանկը, դրա ակտիվները, գույքը, եկամուտը և սույն համաձայնագրի համաձայն դրա գործառնություններն ու գործարքներն ազատ են բոլոր տեսակի հարկերից և բոլոր տեսակի մաքսատուրքերից: Բանկը նաև ազատվում է ցանկացած հարկի կամ տուրքի վճարման, պահման կամ հավաքման պարտավորությունից: Նշված դրույթը հակասում է ՀՀ հարկային օրենսգրքի 19-րդ հոդվածի 3-րդ մասին, որի համաձայն՝ հարկային արտոնությունները սահմանվում են բացառապես Օրենսգրքով կամ Հայաստանի Հանրապետության օրենքներով: Միաժամանակ սույն օրենսգրքով նախատեսված է որոշ հարկատեսակների  նկատմամբ որոշակի պայմանների առկայության պարագայում միջազգային պայմանագրերով հարկային արտոնություններ սահմանելու հնարավորություն, այսինքն՝ այս պարագայում ևս Համաձայնագրի տվյալ դրույթով նախատեսված է հարկային արտոնությունների բավականին լայն շրջանակ։
Համաձայնագրի վերոնշյալ դրույթը հակասում է նաև «Պետական տուրքի մասին» օրենքի 3-րդ հոդվածին, որի համաձայն՝ Հայաստանի Հանրապետությունում պետական տուրք վճարողներ են համարվում սույն օրենքի 7-րդ հոդվածով նախատեսված ծառայություններից կամ գործողություններից օգտվող ֆիզիկական և իրավաբանական անձինք:
Բացի այդ, «Տեղական տուրքերի և վճարների մասին» օրենքի 6-րդ հոդվածի 1-ին մասի 1-ին կետի համաձայն՝ տեղական տուրք և (կամ) վճար վճարողները պարտավոր են սահմանված ժամկետում և կարգով լրիվ վճարել սույն օրենքով սահմանված տեղական տուրքերը և կամ վճարները: Վերը նշված օրենքը չի պարունակում դրույթներ միջազգային կազմակերպություններին տեղական տուրքերից և վճարներից ազատելու վերաբերյալ:
	Ընդունվել է ի գիտություն։

	Համաձայնագիրը ենթակա է վավերացման ՀՀ Սահմանադրության 116-րդ հոդվածի 1-ին մասի 5-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 5-րդ կետերով, իսկ Հայաստանի Հանրապետության համար ֆի¬նան¬սական կամ գույքային պարտավորություններ նախատեսելու դեպքում Համաձայնագիրը ենթակա կլինի վավերացման նաև ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:
	Ընդունվել է ի գիտություն։

	3.  ՀՀ տարածքային կառավարման և ենթակառուցվածքների նախարարություն
	07.10.2023թ․

	
	N ԳՍ//27480-2023

	«Ենթակառուցվածքային Ներդրումների Ասիական Բանկի ստեղծման մասին» համաձայնագրով «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է ի գիտություն։

	4. ՀՀ արտաքին գործերի նախարարություն
	02.10.2023թ․

	
	N 1111/51217-23

	2015 թվականի հունիսի 29-ին ստորագրված «Ենթակառուցվածքային ներդրումների ասիական բանկի մասին» Համաձայնագրի վավերացումը կամ հաստատումը Հայաստանի Հանրապետության վարած արտաքին քաղաքականության առումով նպատակահարմար է։
	Ընդունվել է ի գիտություն։

	ՖԻՆԱՆՍԱՏՆՏԵՍԱԿԱՆ ՆԱԽԱՐԱՐԱԿԱՆ ԿՈՄԻՏԵԻ ՆԻՍՏԻ ԱՐՁԱՆԱԳՐՈՒԹՅՈՒՆ N ԿԱ/331-2023
 6 նոյեմբերի 2023 թվական
	

	Ֆինանսների նախարարի տեղակալ Արման Պողոսյանի առաջարկությամբ՝ ռեզիդենտ ֆիզիկական անձինք չեն կարող հանդիսանալ համապատասխան արտոնությունների շահառու, ուստի Ֆինանսների նախարարությունն առաջարկում է փաստաթուղթը վավերացնել համապատասխան վերապահումով։
	Ընդունվել է
Բանկն ունի մեկ մասնաճյուղ՝ գլխամասը, որը գտնվում է Չինաստանում և առաջիկա տասնամյակում չի ակնկալվում որևէ ռեզիդենտ գործուեություն որևիցե երկրում՝ այդ թվում Հայաստանում։ Նման գործունեություն Հայաստանում ծավալելու մտադրության դեպքում կմշակվեն համապատասխան կարգավորումներ։ 
ՀՀ ֆինանսների նախարարության կողմից առաջարկվել է վերապահման երկու ձևակերպում․
Տարբերակ 1. ՀՀ ֆինանսների նախարարության տեսանկյունից առաջարկությունների այս տարբերակն է ընդունելի.
1)	առաջարկում ենք վերոնշյալ օրենքի նախագծի վերնագրում «համաձայնագիրը» բառից հետո լրացնել «(կից վերապահմամբ)» բառերը,
2)	առաջարկում ենք վերոնշյալ օրենքի նախագծում լրացնել հետևյալ տեքստը կամ լրացումը կատարել հավելվածի տեսքով.
«Հիմք ընդունելով Համաձայնագրի 51-րդ հոդվածը՝ Հայաստանի Հանրապետությունը հայտարարում է, որ իրեն իրավունք է վերապահում Բանկի կողմից Հայաստանի Հանրապետության քաղաքացիներին վճարվող աշխատավարձից և պարգևատրումներից ստացվող եկամուտները հարկելու:
Տարբերակ 2.
Եթե առաջին տարբերակն իրավական կամ տեխնիկական առումով հնարավոր չլինի, ապա անհրաժեշտ է 1-ին տարբերակում ներկայացված տեքստը, որպես հայտարարություն, նշված համաձայնագիրը վավերացնելու մասին փաստաթուղթն ի պահ հանձնելու հետ ներկայացնել դեպոզիտարիա, որից հետո անհրաժեշտ է այն հրապարակել պաշտոնական տեղեկագրում (arlis.am կայքում)՝ վավերացման օրենքին կից։
Սա ռիսկային է այն տեսանկյունից, որ անհրաժեշտ է ապահովել հետագծելիություն, որպեսզի ոչ ոք չմոռանա այդ հրապարակումը կատարելու մասին։
ՀՀ Արտաքին գործերի և ՀՀ արդարադատության նախարարությունների հետ քննարկման արդյունքում՝ առաջարկում ենք ընդունել երկրորդ տարբերակը։

	Փոխվարչապետ Մհեր Գրիգորյանի առաջարկությամբ՝ մեկ անգամ ևս քննարկել անդամակցության համար վճարման ենթակա հարցը և հաշվի առնել այն հանգամանքը, որ համաձայնագիրը վավերացնելով պետությունը վերցնում է 37,4 մլն. ԱՄՆ դոլարի պարտավորություն /բաժանորդագրության մի մասը՝ 80 %-ը ցպահանջ է/:
	Ընդունվել է
Հարցման ընթացքում, համաձայն պայմանագրի՝ ցպահանջ մասը կկանչվի և Բանկը ստանձնած պարտավորությունները վճարելու խնդիր կունենա։ Կանչը տեղի կունենա բոլոր բաժնետերերից համամասնորեն՝ պահանջվող գումարի չափով։ 



